Suvli eritmalar texnologiyasi.  Konsentrlangan eritmalar tayyorlash texnologiyasi.   
Ma’ruza maqsadi: suvli eritmalarni o’ziga xos tayyorlanishi. Byuretka moslamasi uchun konsentrlangan eritmalar tayyorlash. Konsentrlangan eritmalarni kuyultirish va suyultirish. Byuretka moslamasi uchun konsentrlangan eritmalar tayyorlash. 582 buyruq bilan tanishtirish.  
 
Reja: 
1. Byuretka moslamasi uchun konsentrlangan eritmalar tayyorlash 
2. Konsentrlangan eritmalarni kuyultirish va suyultirish  
3. Byuretka moslamasi uchun konsentrlangan eritmalar tayyorlash 
 
Tayanch atama va iboralar:  Davlat farmakopeyasi, erituvchi, eritmalar, 582 buyruq, byuretka qurilmasi, konsentrlangan eritmalami quyultirish va suyultirish. 
Byuretka moslamasi uchun konsentrlangan eritmalar tayyorlash 
2. Konsentrlangan eritmalarni kuyultirish va suyultirish  
3. Byuretka moslamasi uchun konsentrlangan eritmalar tayyorlash 
 	 
Ma’lumki byuretka moslamasi qadimdan ishlatilib kelingan moslama bo’lib. Dorixonada tayyorlanayotgan dori preparatlarining dolzarbligi yo’qolmagan. CHunonchi, AQSH da 2000 yildan 2010 yilgacha bo’lgan davrda ishlab chiqarish dorixolarning soni 500 tadan 1300 tagacha ko’paygan. FDA tomonidan tasdiqlangan ekstemporal retseptlar 300 dan 1500 tagcha soni oshgan. Zamonaviy dorixona asbob uskunlari kopayib, xozirgi kunda bir necha yuzlab namunalari mavjud.[footnoteRef:1]  [1:  Lloyd V.Allen, Gavrilov A.S. Farmatsevtichesaya texnologiya izgotovleniya lekarstvennыx preparatov.«GEOTAR-Media».- Moskva.-2014. (511 bet) ] 

Dori moddalarining retseptda beriladigan konsentratsiyasidan yuqori qilib tayyorlanadigan eritmalar konsentrlangan eritmalar deb ataladi. 
Konsentrlangan eritmalarni asosan gigroskopik, ko’p miqdorda kristallizatsion suv saqlovchi dori moddalaridan tayyorlash tavsiya etiladi. 

Konsentrlangan eritmalar (O’zSSVning 582 sonli buyrug’i asosida) og’irlik — hajm usulida aseptik sharoitda yangi xaydalgan, tozalangan suvda tayyorlanadi. Ularni tayyorlashda olchov idishlaridan (ulchov kolbasi) foydalaniladi. Agar ulchov idishi bo’lmasa olinishi lozim bo’lgan suv miqdorini eritma zichligi yoki dori moddasining hajm oshish koeffitsientidan foydalanib hisoblanadi. Tayyorlangan eritma filtrlanib tulik kimyoviy taxlildan o’tkaziladi. 
 
Eritma zichligi buyicha olinadigan suv miqdorini hisoblash: 
A) 1 l 20% li geksametilentetramin eritmasini tayyorlash uchun qancha tozalangan suv kerak bo’ladi?  
Eritmani tayyorlash uchun olinadigan geksametilentetramin miqdori hisoblanadi: 
20 gr-100ml 
X -1000 ml x=200 gr 
Eritma zichligi 1,042 g/ml. Hisoblashda 1 l 20% li geksametilentetramin eritmasining massasi:  
1,042 g/ml . 1000 ml = 1042 g ekanligi asos qilib olinadi.  
Tozalangan suv =842 g (ml)1042 g - 200 g = 842 g(ml) miqdorda suv talab etiladi. 
Dori moddasining hajm oshish koeffitsenti buyicha olinadigan suv miqdorini hisoblash: 
 200 *0,78 ml/g = 156 ml (200 g geksametilentetramin eriganda egallagan hajm). 1000 ml - 156 ml = 844 ml tozalangan suv kerak. 
 
Konsentrlangan eritmalarni kuyultirish va suyultirish  
1) Taxlil natijasi eritma konsentratsiyasining ko’p yoki kam chiqqanligini ko’rsatsa, u holda konsentratsiyani me’yoriga etkazish zarur. 
Faraz kilaylik, yuqorida tayyorlagan geksametilentetramin eritmasining konsentratsiyasi 23% bo’lib chikdi, demak eritmani suyultirish lozim. Buni quyidagi formula yordamida amalga oshiramiz: 
X = A(C − B) = 1000x(23−20) = 3000 =150мл 
	B	20	20
bu erda: X — eritmani suyultirish uchun kerak bo’lgan suv miqdori, ml; 
A — tayyorlangan eritma hajmi, ml; 
B — talab etiladigan eritma konsentratsiyasi, % da; 
C — tayyor eritmaning amaldagi konsentratsiyasi, % da. 
Demak, 23% geksametilentetramin eritmasini me’yoriga keltirish uchun eritma ustiga 150 ml tozalangan suv solish lozim. 
2) Boshqa holda taxlil natijasi geksametilentetramin eritmasining konsentratsiyasi 18% ekanligini ko’rsatdi. Eritma konsentratsiyasi me’yorida (20%) bo’lguncha geksametilentetramin qo’shish talab etiladi. Hisob quyidagi formula buyicha olib boriladi: 
 
	X =[image: ]	= 23,7 
bu erda:  
X– eritmaga qo’shish kerak bo’lgan moddaning miqdori,g da; 
A– tayyorlangan eritmaning miqdori, ml da; 
B– talab etilgan eritma konsentratsiyasi, % da; C– amaldagi konsentratsiyasi, % da; d– eritma zichligi, g/ml da. 
Demak, 18% li eritmani me’yoriga keltirish uchun eritma ustiga 23,7g geksametilentetramin qo’shish lozim. Eritmalar konsentratsiyasi tog’irlangandan so’ng, yana bir marta filtrlanib (chunki quruq modda qo’shiladi) tahlil qilinadi. 

